Il-Kontijiet ta’ Kull Tliet Xhur tal-Gvern Generali:
K2/2026

lI-Finanzi Pubblici Data tal-Hrug: 21/10/2026

Home Il-Finanzi Pubblici Il-Kontijiet ta’ Kull Tliet Xhur tal-Gvern Generali: K2/2026

Ahbarijiet Tabelli Metodologija

llI-Punti ewlenin

e Fit-tieni kwart tal-2026, il-Gvern Generali rregistra
deficit ta’ €344.1 miljun.

¢ Meta mqgabblin mat-trimestru korrispondenti tal-2025,
id-dhul shih zdied b€212.3-il miljun, filwaqt li n-nefga
shiha zdiedet bi €321.5 miljun.

e Fi tmiem it-tieni kwart tal-2026, id-dejn tal-Gvern
Generali kien ta’ €11,977.2 miljun, Zieda ta’ €890.7
miljun fuq l-istess zmien fI-2025.

 Fl-ahhar ta’ Gunju 2026, id-dejn iggarantit mill-Gvern
kien ta’ €869.1 miljun, tnaqqis ta’ €88.1 miljun meta
mgabbel mat-tieni kwart tal-2025.

lI-Kummentarju

Fit-tieni kwart tal-2026, il-Gvern Generali rregistra deficit ta’ €344.1 miljun.

ll-kontijiet mhux finanzjarji ta’ kull tliet xhur (t/t-4)

Minn April sa Gunju 2026, id-dhul shih kien ta’ €2,177.5 miljun, |i huwa zieda ta’' €212.3-il miljun meta mqabbel mal-istess zmien
fl-2025. Dan kien rizultat ta’ zieda fit-Taxxi kurrenti fuq id-dhul u I-gid (€141.2 miljun), fil-Kontribuzzjonijiet Socjali netti (€32.4
miljun), fit-Trasferimenti kapitali li jkunu ghad ghandhom jigu ré¢evuti (€27.8 miljun) u fit-Taxxi fuq il-produzzjoni u l-importazzjoni
(€23.0 miljun). Dawn gew parzjalment ikkumpensati minn tnaqgis fil-produzzjoni tas-suq (€30.4 miljun) (Tabella nru 2).

Fl-istess zmien, in-nefqa shiha ammontat ghall-€2,521.6 miljun, zieda ta' €321.5 miljun fuq l-istess perjodu fl-2025. L-akbar zieda
kienet irregistrata fil-Konsum intermediju (€87.6 miljun), segwita minn zidiet filFkumpens lill-impjegati (€60.8 miljun), fil-Benefic¢ji
socjali u trasferimenti socjali mhux monetarji (€53.3 miljun) u fit-Trasferimenti kurrenti pagabbli (€47.2 miljun). B’kuntrast ma’
dan, is-Sussidji pagabbli kienu l-unika kategorija li rregistrat tnaqqis (€6.9 miljuni) (Tabella nru 3).

Saru aggustamenti lid-data tal-Fond Konsolidat tal-Gvern sabiex din tingaleb ghal sistema ta’ kontabilita bbazata fuq id-dovuti

(accruals) u b’hekk tkun f'’konformita mar-rekwiziti tal-ESA 2010. Fit-tieni kwart tal-2026, dawn l-aggustamenti gabu tnaqgis ta’
€35.2 miljun fid-deficit tal-Fond Konsolidat, li minn €379.2 miljun nizel ghal €344.1 miljun (Tabella nru 4).

II-Kontijiet Finanzjarji ta’ Kull Tliet Xhur (t/t-1)

Fit-tieni kwart tal-2026, kien hemm zidiet fit-tranzazzjonijiet finanzjarji tal-assi, I-aktar fil-Munita u d-depoziti (€609.4 miljuni),
f’Kontijiet ohra ricevibbli (€68.7 miljun), u fit-Titoli ta’ dejn b'terminu twil (€12.0-il miljun). B'’kuntrast ma’ dan, is-self b’'terminu twil
naqas b'€6.0 miljuni (Tabella nru 7).

Meta jitgiesu t-tranzazzjonijiet finanzjarji fobbligazzjonijiet, I-akbar zidiet kienu rregistrati fit-Titoli ta’ dejn b’terminu twil (€483.3
miljun), f'Kontijiet ohra pagabbli (€473.0 miljun) u fit-Titoli ta’ dejn b'terminu qasir (€24.7 miljun), waqt li I-munita u depoziti
rregistraw tnaqqis marginali ta’ €0.5 ta’ miljun (Tabella nru 8).

Id-Dejn ta’ Kull Tliet Xhur (t/t-4)

Fl-ahhar ta’ Gunju 2026, id-Dejn tal-Gvern Generali kien ta’ €11,977.2 miljun, jew 47.0 fil-mija tal-Prodott Domestiku Gross (PDG).
Din hija zieda ta’ €890.7 miljun fuq l-istess trimestru tal-2025, li kienet gejja I-aktar mid-Dejn tal-Gvern Centrali li kien jammonta
ghal €11,975.1 miljun. lI-Munita u d-Depoziti lahqu t-€398.7 miljun, jew €32.1 miljun angas meta mqgabblin mal-ahhar ta’ Gunju
2025. Dan jinkludi I-muniti tal-ewro mahruga f'isem it-Tezor, li huma megqjusa bhala piz tal-Gvern Centrali, u I-iStokk 62+ ta’ Tifdil
tal-Gvern li kienu jammontaw ghal €284.9 miljun. It-Titoli ta’ dejn b'terminu twil zdiedu bi €863.7 miljun, filwaqt li t-Titoli ta’ dejn
b'terminu qasir zdiedu b’€128.8 miljun. Barra minn hekk, is-Self b'terminu twil nagas b'€65.1 miljun, filwaqgt li s-Self b'terminu
qasir nagas b’€4.6 miljuni. Id-dejn tal-Gvern lokali kien ta’ €2.0 miljuni (Tabella nru 11).

Fl-ahhar ta’ Gunju 2026, id-dejn iggarantit mill-Gvern Generali ammonta ghal €869.1 miljun, li huwa ekwivalenti ghal 3.4 fil-mija
tal-PDG". B’hekk, kien hemm tnaqqis ta’ €88.1 miljun meta mqabbel mat-tieni kwart tal-2025 (Tabella nru 11).

T Mahdum fuq is-somma tal-PDG ta’ kull tliet xhur ghall-ahhar erba’ kwarti.

